མཚན་བྱང་།
 
 
 
༄༅།།  ངོ་སྤྲོད་རྒྱུད་གསུམ་གསལ་བྱེད་ཀྱི་ས་བཅད།
 
 
 
འབྲི་གུང་ལོ་ཙཱ་མ་ཎི་ཀ་ཤྲི
 
 
བོད་རྒྱལ་ལོ།  ༢༡༤༣  ཕྱི་ལོ།  ༢༠༡༦ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་འཕྲུལ་དེབ་ལྟེ་གནས།

གཙོ་སྒྲིག་ཚོགས་ཆུང་།
 
 
སློབ་སྟོན་པ།	  མཁས་དབང་བདེ་ལེགས་རབ་རྒྱས།
  མཁན་པོ་ཚུལ་ཁྲིམས་དར་རྒྱས།
 
འཕྲུལ་དེབ་གཙོ་སྒྲིག་པ།	  བེ་རི་རིག་པའི་རྡོ་རྗེ།
                           རྩི་ནང་དབྱིངས་རིག
 
བོད་རྒྱལ་ལོ།  ༢༡༤༣  ཕྱི་ལོ།  ༢༠༡༦ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་འཕྲུལ་དེབ་ལྟེ་གནས།

དབང་ཚད།
 
དེབ་འདིའི་དབང་ཚད་རིག་མཛོད་དྲ་བར་ཡོད་པས།  ཆོག་མཆན་མེད་པར་བསྐྱར་དཔར་དང་སྒྱུར་བཅོས་སོགས་བྱེད་མི་ཆོག་པ་རྒྱལ་སྤྱིའི་དཔེ་དེབ་ཁྲིམས་ལུགས་ལྟར་ཡིན།

འབྲེལ་བ་བྱེད་ཡུལ།
 
 
Tashi Choeling Buddhist Center  
 1889 Fiddlestick Ln
Charlottesville, VA 22903 USA

Email: rigdor77@gmail.com 
Website: www.rigzod.org

ཆེད་བརྗོད།
 
 
ཉེ་བའི་དུས་རབས་ནང་བློ་གཟུ་བོར་གནས་ཤིང་བློ་གྲོས་ཀྱི་ནོར་དང་ལྡན་པའི་སྐྱེ་བོ་མི་ཉུང་བ་ཞིག་གིས། ང་ཚོ་མིའི་རིགས་འདིའི་ཉིན་རེའི་འཚོ་བའི་ཐད།   ཕྱི་དངོས་པོའི་དགོས་མཁོ་ལས་ནང་བསམ་བློའི་དགོས་མཁོ་གལ་ཆེན་དུ་མཐོང་ནས།  འདོད་རྔམ་ཅན་གྱི་དངོས་གཙོ་སྨྲ་བའི་ལྟ་གྲུབ་དང་།   རེས་འཇོག་ཅན་གྱི་ཚན་རིག་གི་ལག་རྩལ་ཁྱབ་འཕེལ་གྱི་ཁོར་ཡུག་ལས་ཡོངས་སུ་བརྒལ་ཏེ།   བོད་ཀྱི་ནང་བསྟན་རིག་པའི་གཞུང་ལུགས་ལ།   ཚད་ངེས་ཅན་གྱི་ཐོག་ནས་དོ་སྣང་དང་གདེངས་འཇོག་བྱེད་བཞིན་པའི་སྐབས་འདིར།   
ང་ཚོ་གཞན་ཕན་གྱི་ཐུགས་རྗེ་དང་བྱམས་སེམས་ཀྱི་ཞི་བདེས་ཐུགས་རྒྱུད་ཡོངས་སུ་གཏམས་པའི་སྟོན་པ་སངས་རྒྱས་ཀྱི་རྗེས་འཇུག་དཀྱུས་མ་ཞིག་གི་ངོས་ནས།   ཇི་སྐད་དུ།   “མ་དར་བ་རྣམས་སུ་དར་བར་བྱེད་ཅིང་།   དར་བ་རྣམས་དག་ཅིང་འཕེལ་བ་དང་།   ཉམས་པ་རྣམས་གསོ་ནུས་པར་གྱུར་ཅིག”  ཅེས་གསུངས་པ་ལྟར།   སྟོན་པ་མཆོག་དེའི་བསྟན་པའི་སྙིང་པོའི་སྙིང་པོ།    ཐེག་པ་ཐམས་ཅད་ཀྱི་མཐར་ཐུག   ངེས་དོན་དབུ་མ་ཆེན་པོའི་རིང་ལུགས་ལས་བརྩམས་པའི་ཆེས་ངོ་མཚར་རྨད་དུ་བྱུང་བའི་ལེགས་བཤད།   ངེས་མདོ་བཅུ།  སྙིང་པོའི་མདོ་ལྔ་སོགས་དང་།   བྱང་ཆུབ་སེམས་དཔའི་འགྲེལ་བ་སྐོར་གསུམ།   ད་དུང་བསིལ་ལྗོངས་ཀུན་མཁྱེན་རྟོན་པ་བཞི་ལྡན།   རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐ།   ཀརྨ་པ་རང་བྱུང་རྡོ་རྗེ།   ཀུན་མཁྱེན་ཀློང་ཆེན་རབ་འབྱམས།   འཇམ་མགོན་བླ་མ་ཙོང་ཁ་པ་ཆེན་པོ་སོགས་འཛམ་གླིང་ཧྲིལ་བོའི་ཁྱོན་དུ་ཉི་ཟླ་ལྟར་ཡོངས་སུ་གྲགས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་གསུང་རབས་ཁག   ༼ངེས་དོན་སྙིང་པོའི་དཔེ་ཚོགས་༽ཞེས་པའི་ཚན་རྩལ་དཔེ་མཛོད་ཀྱི་སྟེགས་བུར་བཀོད་དེ།   འདོད་དང་ཐར་བ་དོན་དུ་གཉེར་བའི་རྒྱལ་སྤྱིའི་ཤེས་ལྡན་མི་སྣའི་གཙོས།   བོད་དང་བོད་ཡིག་ལ་དགའ་བའི་སྐྱེ་བོ་རྣམས་ལ་ལྷག་བསམ་མཚོན་པའི་ལེགས་སྐྱེས་སུ་ཕུལ་བ་ཡིན།   
དཔེ་ཚོགས་འདིའི་མ་ཡིག་ཁག་ཅིག་དཔེ་རྙིང་དཀོན་རིགས་ཡིན་སྟབས།   མ་དཔེ་ལ་ལ་རྙིང་རུལ་དུ་སོང་བས་ཡི་གེ་མི་མཐོང་བ་དང་།   མ་དག་པ་ཡང་གང་འཚམ་འདུག་པས།   ཡི་གེ་མ་དག་པ་རྣམས་སོར་བཞག་བྱས་ཏེ་གུག་རྟགས་འདིའི་༼༽ནང་དག་བཅོས་བྱས་པ་རྣམས་བཀོད་ཅིང་།   ད་དུང་གཞུང་གི་མཆན་བུ་རྣམས་ཀྱང་གོང་བཞིན་རྟགས་དེའི་ནང་བཞག་ཡོད།   
འདིར་དམིགས་ཀྱིས་ཞུ་དགོས་པ་ཞིག་ནི།   ང་ཚོའི་ནུས་བསྟུན་གྱིས་ཞུས་དག་ཐེངས་འགར་བྱས་ཤིང་།   ཀློག་བདེའི་ཆེད་ས་བཅད་རྒྱས་པ་གསར་བསྒྲིགས་ཞུས་ཡོད་མོད།   ང་ཚོར་འདིའི་ཐད་ཉམས་མྱོང་ཞན་པ་དང་།   དུས་ཚོད་ཤིན་ཏུ་དཀོན་པའི་དབང་གིས།   ད་དུང་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་པ་གདོན་མི་ཟ་བས།   ཤེས་ལྡན་རྣམས་ཀྱིས་དེ་ལུགས་ཀྱིས་དགོངས་ཚུལ་ཐད་ཀར་གསུང་ན།   ང་ཚོས་འཕྲལ་དུ་བསྐྱར་ཞིབ་དང་དག་བཅོས་ཞུ་རྒྱུའི་ཁས་ལེན་ཡོད།   
གང་ལྟར་ཕྱི་ནང་གི་མཐུན་རྐྱེན་ཅུང་འཛོམས་པའི་གོ་སྐབས་ཐུང་ཐུང་ཞིག་བྱུང་བ་དེ་དམ་འཛིན་བྱས་ནས།   དཀའ་བ་དང་བླངས་ཀྱིས་སྟབས་བདེའི་འཕྲུལ་དེབ་སྣ་མང་དེབ་གཟུགས་སུ་བཟོ་བསྐྲུན་བྱས་ཏེ།   རིག་མཛོད་དྲ་བའི་ངོ་མཚར་འཕྲུལ་དེབ་ཏུ་བཀོད་ནས།  ཁྱེད་ཚོར་རིན་མེད་དུ་ཕུལ་བ་ལགས་ན།   དུས་རབས་འདིར་ཕན་རླབས་ཤིན་ཏུ་ཆེ་བའི་བསླབ་བྱ་དང་ལེགས་བཤད་འདི་དག་ལ་ཞིབ་དཔྱོད་དང་།   ཐུགས་དམ་ཉམས་བཞེས་ལྷོད་མེད་ཡོང་བའི་རེ་འདུན་བཅས།
ངེས་དོན་སྙིང་པོའི་དཔེ་ཚོགས་ཀྱི་གཙོ་སྒྲིག་པ་བེ་རི་རིག་པའི་རྡོ་རྗེས།  བོད་རྒྱལ་ལོ།  ༢༡༣༨ བོད་ཟླ་ ༡༠  ཚེས་ ༡༡  ཕྱི་ལོ་ ༢༠༡༡ ཟླ་ ༡༢ ཚེས་ ༦ ཉིན།

མཛད་པ་པོ་ངོ་སྤྲོད།

	མཐར་མཁས་པར་གྲགས་པས་རབ་བྱམས་པ་ཉེར་ལྔ་ཙམ་དང་རྩོད་པ་མཛད་པས། ཉི་མ་བཞི་ལ་ལུང་རིགས་ཀྱི་བགྲོ་གླེང་གཏན་ལ་དབབ་པས། རྒྱལ་ནས་གཞན་སྟོང་གི་བསྟན་པ་སྤེལ་ཞིང་ཇོ་ནང་དུ་གདན་འདྲེན་པ་འོངས་ནས། མཁས་པ་དེ་དག་གིས་ལ་ཀའི་བར་བསྐྱེལ་ཐུང་བྱས་སོ།། དེ་ནས་ཇོ་ནང་དཔལ་དུ་བྱོན་ནས་བསུ་བ་ཡང་དག་པར་བྱས་ནས་ཀུན་དགའ་ར་བའི་ཁང་པར་སྤྱན་དྲངས་ཏེ། ཆོས་རྗེ་རིན་པོ་ཆེ་རྗེས་སུ་དྲན་ནས་སྤྱན་ཆབ་ཉི་ལི་ལི་མཛད། དེའི་མཆོད་རྟེན་ལ་དངོས་སུ་སྤྱན་རས་གཟིགས་ཕྱག་སྟོང་སྤྱན་སྟོང་གསལ་བར་གཟིགས་ནས་ཐུགས་ཏིང་ངེ་འཛིན་འབྱམས་སོ།། དེར་ལོ་བརྒྱད་དུ་བཞུགས་ནས་བླ་མ་གདན་ས་བའི་སྔ་ཆོས་བཏང༌། མ་ཎི་ཀ་ཤྲཱི་ཛྙ་ནས་ཕྱི་ཆོས་སུ་རྒྱུད་འགྲེལ་འཚོགས་ཆོས་སུ་གསུངས་སོ།། དེ་ནས་དགུང་ལོ་དོན་གཉིས་བཞེས་དུས་སྐུ་བགྲེས་ནས་ཀྱང་འགྲོ་འདུག་དཀའ་བའི་ཚེ། མཁའ་ལྡིང་ཕུང་པོའི་རི་ཁྲོད་དུ་གདན་འདྲེན་དུ་ཞུ་བ་ལ། བསྟན་པ་ལ་དགོངས་ནས་དེར་བྱོན་པས། དགེ་འདུན་པ་མང་པོ་ལ་རྒྱུད་འགྲེལ་ལོ་ངོ་གཉིས་སུ་བཙུག་གོ། མཚན་བརྗོད་འགྲེལ་བ་ལ་སོགས་པ་གསུངས་ཆོས་མང་དུ་མཛད་དོ།།
	དགུང་ལོ་དོན་ལྔ་བཞེས་པའི་ཚེ། བསྟན་པ་དང་སེམས་ཅན་ལ་ཕན་པས་ཐབས་ཀྱིས་ཞལ་ཏ་སྣ་ཚོགས་གནང་ཞིང༌། ལྷ་ཆ་ཐམས་ཅད་ཇོ་ནང་དཔལ་དུ་སྐུ་འབུམ་འཛམ་གླིང་རྒྱན་དུ་བསྐུར་ནས། ཆུ་གླང་(༡༣༧༣)ལོའི་དཔྱིད་ཟླ་ར་བའི་ཚེས་བཅུ་ལ་ཞི་བར་གཤེགས་སོ།། 
	ཞག་ཉེར་གཅིག་ཏུ་སྐུ་རྣམ་སྣང་ཆོས་བདུན་ཚང་བར་མཛད་དེ། གཟི་མདངས་ཚུར་ཚུར་གསལ་ནས་ཀྱང་ནངས་བར་ཁམས་དཀར་བོ་ཤངས་ཁུང་དུ་འབབ་པའི་སར་འོད་ཀྱི་པདྨ་དཀར་པོ་ལག་མཐིལ་ཙམ་གཉིས་འབྱུང་བར་འདུག་གོ།། དམར་པོ་གསང་བར་བྱོན་པ་ནི་རྗེ་བཙུན་མ་དམར་མོ་ཞལ་གཅིག་ཕྱག་གཉིས་མ་སྲ་ཞིང་སྐྱེ་མཆེད་ཤིན་ཏུ་གསལ་བར་གྱུར་ཏོ།། སྤུར་སྦྱངས་བས་དུ་བ་འཇའ་འོད་དུ་གྱུར་ནས་མངོན་དགའི་ཕྱོགས་སུ་སོང་ནས། དེར་བཞུགས་པའི་དེ་བཞིན་གཤེགས་པ་འཁོར་བཅས་ཀྱི་བསུས་ནས་དེར་གཤེགས་སོ།། སྤུར་ཁང་ཞལ་ཕྱེ་བས། སྤྱི་བོར་ཤཱཀྱ་ཐུབ་པ། དཔྲལ་བར་ཡུམ་ཆེན་མོ། ཕྱག་ངར་ལ་བདེ་མཆོག་ཕྱག་མང༌། དུང་དཀར་ཆེ་ཆུང་གཉིས། རིང་བསྲེལ་དཀར་ལ་འཇམ་པ་མང་བོ་བྱོན་ནོ།། དེ་དག་ཐམས་ཅད་ཇོ་ནང་དུ་གདན་དྲངས་སོ།།
རྒྱལ་སྲས་ཚོགས་གཉིས་སྤེལ་བའི་གྲུ་གཟིངས་གིས།།
མར་གྱུར་འགྲོ་བའི་མཚོ་ལས་བདག་སྒྲོལ་ནས།།
རྣམ་གྲོལ་ཐར་བའི་གླིང་དུ་ཕྱིན་པ་དང༌།།
ཀུན་བཟང་བླ་མ་མཆོག་དང་མཇལ་བར་ཤོག། 
ཅེས་མ་ཎི་ཀ་ཤྲཱི་ཛྙ་ནའི་རྣམ་ཐར་ཕྱོགས་ཙམ་སྟེ་དྲུག་པའོ།། ༎
རིགས་ལྡན་རྒྱལ་བ་ཇོ་བཟང་དཔལ་བཟང་པོས་མཛད་པའི་ཆོས་རྗེ་ཡབ་སྲས་བཅོ་ལྔའི་རྣམ་ཐར་ཉེ་བར་བསྡུས་པ་ངོ་མཚར་རབ་གསལ་ལས་སོ།།

ཐོག་མར་དགེ་བ་ཀླད། 
 
 
མཚན་བྱང་།
 
 
ངོ་སྤྲོད་རྒྱུད་གསུམ་གསལ་བྱེད་ཀྱི་ས་བཅད།
 
 
ཕྱག་འཚལ་བ།
 
 
ཨོཾ་ཨཱཿཧཱུཾ་ཧོཿཧཾ་ཀྵཿ བླ་མ་དམ་པ་དང་དབྱེར་མེད་པའི་དཔལ་དུས་ཀྱི་འཁོར་ལོ་ལ་ཕྱག་འཚལ་ལོ།།

བར་དུ་དགེ་གཞུང་།
 
 
འདིར་རྒྱལ་བ་སྲས་དང་བཅས་པ་ཐམས་ཅད་ཀྱིས་ཕྱི་མཚན་ཉིད། ནང་གསང་སྔགས་གཉིས་སུ་མེད་པར་གསུངས་པའི་ཟབ་ལམ་རྡོ་རྗེའི་རྣལ་འབྱོར་ཤེས་རབ་ཀྱི་ཕ་རོལ་ཏུ་ཕྱིན་པ་ཕྱག་རྒྱ་ཆེན་པོའི་གནས་ལུགས་ཇི་ལྟ་བ་བཞིན་ངོ་སྤྲོད་པར་བྱེད་པ་ལ་གསུམ་སྟེ། མཆོད་པར་བརྗོད་ཅིང་བཤད་པར་དམ་བཅའ་བ་དང་། ངོ་སྤྲོད་ཀྱི་དོན་དངོས་དང་། རྗེས་སོ་(རྣམ་པར)། 
 
 
མཆོད་པར་བརྗོད་ཅིང་བཤད་པར་དམ་བཅའ་བ།
 
 
དང་པོ་ལ་དྲུག་སྟེ། སྐུ་བཞིའི་བདག་ཉིད་(རྣམ་དག་དྲི་མེད་)དཔལ་ལྡན་བླ་མ་ལ། རྒྱུ་རྣམ་པ་ཀུན་ལྡན་(ཨེ་དང་གསང་བ་)གྱི་སྟོང་ཉིད་ཆོས་ཀྱི་དབྱིངས་ལ། འབྲས་བུ་འགྱུར་བ་མེད་པའི་བདེ་ཆེན་སྙིང་རྗེ་ཆེན་པོ་ལ་(མཆོག་ཏུ་མི་འགྱུར)། ཨེ་ཝཾ་རོ་མཉམ་(གཉིས་མེད་མཆོག་)ཟུང་འཇུག་གི་སྐུ་ལ། དེ་དང་དབྱེར་མེད་རང་གི་སེམས་ཉིད་(རྣམ་ཤེས་དྲི་མའི་)ཕྱག་རྒྱ་ཆེན་པོ་ལ་འདུད་པ། དེ་དག་གི་སྒྲ་དོན་ཇི་ལྟ་བ་བཞིན་དུ་བཤད་པར་(རྒྱལ་བ་རྒྱལ་སྲས་)དམ་བཅའ་བའོ།།
 
 
ངོ་སྤྲོད་ཀྱི་དོན་དངོས།
 
 
གཉིས་པ་ངོ་སྤྲོད་ཀྱི་དོན་ལ་དྲུག་སྟེ། རྒྱལ་བ་སྒྲིབ་པ་སྤངས་པ་(དེ་ལ)། རྫོགས་པའི་སངས་རྒྱས་ཀྱིས་ཟབ་ལམ་རྡོ་རྗེའི་རྣལ་འབྱོར་ཕྱག་རྒྱ་ཆེན་པོ་ཇི་ལྟར་གསུངས་པ། དེ་ཇི་ལྟར་ཟབ་པའི་ཚུལ། དེ་ཉམས་སུ་ལེན་པར་བྱེད་པ་རྣལ་འབྱོར་པའི་མཚན་ཉིད་(དེ་ལྟ་བུའི་ཟབ་ལམ)། དེ་ཉམས་སུ་བླང་བྱ་རྡོ་རྗེའི་རྣལ་འབྱོར་དངོས། དེ་ཡང་བསྒྲུབ་པར་བྱ་དགོས་ཚུལ། བཀའ་རྒྱ་བཞིའི་རྒྱས་བཏབ་པ་(དེ་ལྟར་ཤིན་ཏུ་)སྟེ། གཉིས་པ་ལ་བཅུ་སྟེ། རྫོགས་རིམ་བླ་ན་མེད་པ་(གཞན་ཡང་འགྲེལ་ཆེན་དུ)། དེ་ཉིད་ཐེག་པ་(རྡོ་རྗེ་སྙིང་འགྲེལ་དུ་)ཐམས་ཅད་ཀྱི་དོན་གྱི་བཅུད་ཕྱུང་བས། དེ་ཉིད་མདོ་རྒྱུད་ཐམས་ཅད་ཀྱི་སྙིང་པོ་(ཀླུ་སྒྲུབ་ཀྱིས་)བསྡུས་པ་ཡིན་པས། དེ་ཉིད་དབང་བཞི་པའི་དོན་(དགྱེས་པ་རྡོ་རྗེ་)ཡིན་པས། དེ་ཉིད་འཇིག་རྟེན་དང་འཇིག་རྟེན་ལས་(གསང་བ་འདུས་པ་)འདས་པའི་དངོས་གྲུབ་ཐམས་ཅད་ཀྱི་འབྱུང་གནས་ཡིན་པས། དེ་ཉིད་དུས་(ཡང་རྒྱས་འགྲེལ་)གསུམ་གྱི་སངས་རྒྱས་ཐམས་ཅད་ཀྱི་བགྲོད་པ་གཅིག་པའི་ཉེ་ལམ་མཐར་ཐུག་པ་ཡིན་པས། ས་བཅུ་པའི་བྱང་ཆུབ་སེམས་དཔའ་དང་རྒྱ་གར་གྱི་མཁས་གྲུབ་ཐམས་ཅད་ཀྱིས་ལེགས་པར་བཀྲལ་ཞིང་ཐུགས་ཉམས་སུ་བཞེས་པའི་མན་ངག་འཇུག་ངོགས་དམ་པ་ཡིན་པས་(དེ་བཞིན་དུ་སྤྱན)། སྐྱེས་བུ་བརྩོན་འགྲུས་ཅན་ཚེ་གཅིག་ལུས་གཅིག་ལ་(དེ་ཡང་རྩ་རྒྱུད་)སངས་རྒྱས་པའི་མན་ངག་ཡིན་པས། སྣོད་མིན་ལ་སྦས་ནས་སྣོད་ལྡན་གྱི་སྐྱེས་བུ་རྣམས་ལ་སྟོན་པས་(གཞན་ཡང་དཔལ)། ཡིད་ཆེས་པའི་རྐྱེན་གསུམ་དང་ལྡན་པས་(དེ་ལ་ཟབ་ལམ)། ཤིན་ཏུ་ཟབ་པའི་ཚུལ་ལོ།།
བཞི་པ་ཉམས་སུ་བླང་བྱ་རྡོ་རྗེའི་རྣལ་འབྱོར་དངོས་ལ་ལྔ་སྟེ། སེམས་ཅན་ལ་གློ་བུར་གྱི་དྲི་མ་དང་བཅས་པའི་ཆོས་དབྱིངས་དེ་བཞིན་ཉིད་རྡོ་རྗེའི་རྣལ་འབྱོར་གྱི་ངོ་བོ་རྒྱུའི་རྒྱུད་ཇི་ལྟར་བཞུགས་པ་གཞིའི་མཚན་ཉིད། དེ་ལྟར་བཞུགས་པ་དེ་ཐོབ་བྱེད་ཀྱི་ཟབ་ལམ་རྡོ་རྗེའི་རྣལ་འབྱོར་ཐབས་ཀྱི་རྒྱུད་ཀྱིས་ཇི་ལྟར་གློ་བུར་གྱི་དྲི་མ་དང་བྲལ་པར་བྱེད་པ་ལམ་གྱི་མཚན་ཉིད། ལམ་དེ་མངོན་དུ་བྱས་པའི་དྲི་བྲལ་གྱི་འབྲས་བུའི་རྒྱུད་མི་འཕྲོགས་པའི་ཡོན་ཏན་དང་ལྡན་པ་ཇི་ལྟར་ཐོབ་ཚུལ། འབྲས་བུ་དེའི་འཕྲིན་ལས་རྣམ་པར་དག་པས་འགྲོ་བའི་དོན་ལྷུན་གྲུབ་ཏུ་བྱེད་ཚུལ། བསྒྲུབ་པ་ལ་གཡེལ་བ་རྣམས་ཀྱིས་བར་དོ་བསྒྲུབ་ཚུལ་ལོ།།
དང་པོ་ལ་གཉིས་ཏེ། (དེ་ལྟར་རྣལ་འབྱོར་)མདོར་བསྟན། རྒྱས་པར་བཤད་པའོ། །འདི་ལ་ལྔ་སྟེ། རྒྱུ་རྣམ་པ་ཀུན་ལྡན་གྱི་སྟོང་ཉིད་ཆོས་ཀྱི་དབྱིངས། འབྲས་བུ་འགྱུར་མེད་ཀྱི་(དེ་ཡང་འདིར་)བདེ་ཆེན་སྙིང་རྗེ་ཆེན་པོ། རྒྱུ་འབྲས་དབྱེར་མེད་ཨེ་ཝཾ་གི་རང་བཞིན། དེ་ཉིད་སེམས་ཉིད་འོད་གསལ་ཕྱག་རྒྱ་ཆེན་པོའི་རང་བཞིན་དུ། སེམས་ཅན་ལ་ཇི་ལྟར་བཞུགས་ཚུལ། དེ་གློ་བུར་གྱི་དྲི་མ་རྣམ་ཤེས་ཀྱིས་ཇི་ལྟར་བསྒྲིབས་པའི་ཚུལ་ལོ།།
དང་པོ་ལ་གསུམ་སྟེ། རྒྱལ་བ་རྫོགས་པའི་སངས་རྒྱས་ཤཱཀྱ་(དེས་ན་ཆོས་)ཐུབ་པས། དེ་རྒྱལ་ཚབ་བྱམས་པ་མགོན་པོས་(རྒྱལ་བའི་རྒྱལ་ཚབ)། དབུ་མ་པ་ཆེན་པོ་རྒྱལ་བ་ཉིད་ཀྱིས་(རྒྱལ་བ་རྫོགས་པའི་)ལུང་བསྟན་པ་མགོན་པོ་ཀླུ་སྒྲུབ་ཀྱིས། ཇི་ལྟར་གསུངས་པའོ།།
གསུམ་པ་ལ་གཉིས་ཏེ། རྡོ་རྗེ་འཆང་ཆེན་གྱིས། ཇི་ལྟར་གསུངས་པ་(དེ་ལྟར་རྒྱུ་དང་)། རྒྱུ་དང་འབྲས་བུའི་ཐེག་པར་འཇོག་ཚུལ་(དེ་ཡང་རྒྱུ་མཚན་ཉིད)། བཞི་པ་ལ་གསུམ་སྟེ། རྡོ་རྗེ་འཆང་(དེ་ལྟར་)གིས་(བདེ་སྟོང་)། དེའི་ཐུགས་སྲས་བྱང་ཆུབ་སེམས་དཔའ་(སྤྱན་རས་གཟིགས་)དང་མཁས་གྲུབ་རྣམས་ཀྱིས་ཇི་ལྟར་གསུངས་པ་དང་། སེམས་ལ་དྲི་མ་ཇི་ལྟར་གནས་པའི་རྒྱུ་མཚན་ནོ།།
ལྔ་པ་ལ་གཉིས་ཏེ། སྤྱིའི་རྣམ་བཞག་(ད་ནི་གློ་བུར)། ཡན་ལག་རྒྱས་པར་བཤད་པའོ།།
འདི་ལ་བཞི་སྟེ། སྒྲིབ་པའི་ངོ་བོ་ཀུན་གཞིའི་རྣམ་ཤེས་(དེ་ཡང་རྣམ་ཤེས)། དེ་ལས་འཕྲོས་པའི་ཉོན་ཡིད་དང་(དེ་ལས་ཉོན་མོངས་པ་)རྣམ་ཤེས་ཚོགས་དྲུག དེ་དག་ལས་ཉོན་མོངས་པ་རྣམས་(དེ་ལས་སེམས་བྱུང་)། དེ་ལས་ལས་ངན་པ་རྣམས། ཇི་ལྟར་འབྱུང་བའི་ཚུལ་ལོ།།
འདི་ལ་གཉིས་ཏེ། ལས་ཀྱི་དབང་གིས་འཁྲུལ་བའི་(དེ་ལྟར་སེམས་)སྣང་བ་འབྱུང་ཚུལ། དེ་ལས་སྡུག་བསྔལ་འབྱུང་བའོ(དེ་ལྟར་སེམས་རྣམ་ཤེས)།།
གཉིས་པ་ཟབ་ལམ་རྡོ་རྗེའི་རྣལ་འབྱོར་གྱིས་གློ་བུར་གྱི་དྲི་མ་བྲལ་བར་བྱེད་པ་ལ་གཉིས་ཏེ། ཐུན་མོང་དང་(དེ་ལྟར་སྦྱང་)ཁྱད་པར་རོ། །འདི་ལ་གཉིས་ཏེ། ཐུན་མོང་དང་ཁྱད་པར་གྱི་ལམ་གྱི་དབྱེ་བ་(ད་ནི་དེ་ལས་)དང་། ཁྱད་པར་གྱི་གནས་ལུགས་བཤད་པའོ།།
འདི་ལའང་གསུམ་སྟེ། ལྟ་བ། སྒོམ་པ། སྤྱོད་པའོ་(དེ་ལྟར་བླ་ན)། དང་པོ་ལ་གཉིས་ཏེ། སངས་རྒྱས་པའི་ལྟ་བ་སྤྱིར་བསྟན་(དེ་ཡང་ལྟ་བ)། གནས་ལུགས་རྒྱས་པར་བཤད་པའོ།།
འདི་ལའང་གསུམ་སྟེ། སྟོང་ཉིད་ཀྱི་(དེ་ལ་ལྟ་བ)། བདག་མེད་ཀྱི་(དེ་ལ་འདིར)། མཐའ་བྲལ་གྱི་གནས་ལུགས་(དེ་བཞིན་དུ་མཐའ་)སོ།།
གཉིས་པ་སྒོམ་པ་ལ་གཉིས་ཏེ། ཕ་རོལ་ཏུ་ཕྱིན་པ་དྲུག་དང་སྦྱར་ཏེ་སྤྱིའི་རྣམ་བཞག་མདོར་བསྟན་(དེ་ལྟར་ལྟ་བ་རྣམ)། སོ་སོའི་ཡན་ལག་རྒྱས་པར་བཤད་པའོ།།
འདི་ལ་དྲུག་སྟེ། ཐོག་མར་དགེ་བ་སྐུ་རྡོ་རྗེ་ཉེ་བར་སྒྲུབ་པ་བསྙེན་པའི་ཡན་ལག་དང་། བར་དུ་དགེ་བ་གསུང་རྡོ་རྗེ་ཉེ་བར་སྒྲུབ་པ་ཉེ་བར་བསྙེན་པའི་ཡན་ལག་དང་། ཐ་མར་དགེ་བ་ཐུགས་རྡོ་རྗེ་དང་ཡེ་ཤེས་རྡོ་རྗེ་ཉེ་བར་སྒྲུབ་པ་དང་། སྒྲུབ་པ་ཆེན་པོའི་ཡན་ལག་གཉིས་དང་། སྤྱིའི་རྣམ་པར་བཞག་པ། ལམ་དུ་མི་འགྲོ་བའི་ཚུལ་ལུགས་སྤང་བར་གདམས་པ། རྣམ་པར་དག་པའི་ལམ་གྱི་མཚན་ཉིད་བཤད་པའོ།།
དང་པོ་ལ་གཉིས་ཏེ། སོ་སོར་སྤོང་དང་བསམ་གཏན་ནོ། །དང་པོ་ལ་བཞི་སྟེ། (ད་ནི་སོ་སོར་སྡུད་)སོ་སོར་སྤོང་གི་མཚན་དོན། སྤྱིའི་རྣམ་པར་བཞག་པ། རང་བཞིན་རྒྱས་པར་བཤད་པ། (དེ་ལྟར་སོ་སོར་སྤོང་གིས་)སོ་སོར་སྤོང་གི་འབྲས་བུའོ།།
གཉིས་པ་ལ་གསུམ་སྟེ་(ལྟ་སྟངས)། ལྟ་སྟངས་ཀྱི་ངེས་པ། (དེ་ལ་རྣམ་པ་གཉིས་ཏེ་)ཉིན་མཚན་གྱི་རྣལ་འབྱོར་གྱི་ངེས་པ། (དེ་ལ་འདིར་མདོར་)ཞི་ལྷག་གི་ངེས་པ་སྤྱིར་བཞག་པའོ།།
གསུམ་པ་ལ་གཉིས་ཏེ། ཞི་གནས་རྟོག་མེད་ཀྱི་ཏིང་ངེ་འཛིན་བསྒོམ་ཚུལ། དེ་ལས་ལྷག་མཐོང་གི་ཡེ་ཤེས་ཇི་ལྟར་འཆར་བའོ།། 
དང་པོ་ལ་བཞི་སྟེ། (དེ་ཡང་ཐོག་མར་)རྒྱུད་ལས། (དེ་བཞིན་དུ་མདོར་)མདོ་ལས། (དེ་བཞིན་དུ་བསྟན་ཆོས་)བསྟན་བཅོས་ལས། ཇི་ལྟར་གསུངས་པ། དེ་ལྟར་བསྒོམས་པས་(དེ་ལྟར་བཞག་པས་)རྟོག་མེད་ཀྱི་ཏིང་ངེ་འཛིན་རིམ་གྱིས་མངོན་དུ་འགྱུར་ཚུལ། གཉིས་པ་ལ་བཞི་སྟེ། ཤེས་རབ་རྣམ་པ་ཀུན་ལྡན་གྱི་སྟོང་ཉིད། (དེ་ལྟར་རྒྱུ་རྣམ་པར་)དེ་དང་དབྱེར་མེད་པའི་ཐབས་བདེ་ཆེན་ཇི་ལྟར་སྣང་བ། དེ་མདོ་ལས་གསུངས་པའི་ཏིང་ངེ་འཛིན་དུ་ངོ་སྤྲད་པ་(དེ་ལྟར་སྟོང་པ་ཉིད)། དེ་ཉིད་རྣམ་དག་དང་(དེ་ལྟར་གཉིས་སུ་མེད་པའི་)ལྷར་ངོ་སྤྲད་པའོ། །དང་པོ་ལ་དྲུག་སྟེ། (དེ་ལྟར་ཞི་གནས་རྣམ་པར་)ལྷག་མཐོང་གི་ཡེ་ཤེས་རིམ་གྱིས་མངོན་དུ་འགྱུར་ཚུལ་སྤྱིར་བཞག མཚན་(ད་ནི་མཚན་མོའི་)མོའི་འོད་གསལ། ཉིན་(དེ་ནས་ཉིན་མོའི་)མོའི་འོད་གསལ། ཉིན་མཚན་(དེ་ལྟར་མཚན་མོའམ་)གཉིས་ཀའི་རྟགས་དང་རྟགས་ཅན། དེ་ལས་རྣམ་པ་ཀུན་ལྡན་གྱི་སྟོང་ཉིད་དེ་(དེ་ལྟར་རླུང་བཅུ་པོ)། ( དེ་ལྟར་སྣ་ཚོགས་པའི་)དེ་ལས་ངེས་པ་གསུམ་ལྡན་གྱི་སྐུ། མངོན་དུ་གྱུར་པའི་ཚུལ་ལོ། །
གཉིས་པ་བསམ་གཏན་ལ་གསུམ་སྟེ། (ད་ནི་གཉིས་པ་)མཚན་དོན། (དེ་ལྟར་བསམ་གཏན་)བསམ་གཏན་གྱི་མཚན་ཉིད། གྲུབ་པའི་ཚད་དོ། །(དེ་ལྟར་ཡོངས་སུ་བརྟན)།
གཉིས་པ་བར་དུ་དགེ་པ་ལ་གསུམ་སྟེ། ལྟ་སྟངས་ཀྱི་ངེས་པ་སྤྱིར་བཞག་པ་(དེ་ལྟར་སོ་སོར)། སྲོག་རྩོལ་དང་འཛིན་པའོ།།
གཉིས་པ་ལ་གསུམ་སྟེ། མཚན་དོན་(དེ་ལ་སྲོག)། གནས་ལུགས་བཤད་པ་(དེ་ལྟར་སྲོག)། གྲུབ་པའི་ཚད་(དེ་ལྟར་སྲོག)། 
གསུམ་པ་ལ་གསུམ་སྟེ།( དེ་ལྟར་)མཚན་དོན། གནས་ལུགས་བཤད་པ་(དེ་ལ་སྲོག་རྩོལ)། གྲུབ་པའི་ཚད་(དེ་ལྟར་འཛིན་)དོ། །
གསུམ་པ་ཐ་མར་དགེ་བ་ལ་གཉིས་ཏེ། རྗེས་དྲན། ཏིང་ངེ་འཛིན་ནོ། ། དང་པོ་ལ་བརྒྱད་དེ། མཚན་དོན་(དེ་ལྟར་འཛིན)། ལྟ་སྟངས་ཀྱི་ངེས་པ་(ལྟ་སྟངས་ནི)། དབང་པོ་རབ་ཀྱི་(སྔར་འཛིན་པའི)། འབྲིང་གི་(འདིར་དབང་པོ)། ཐ་མའི་(གཉིས་པ་དབང་)རྣལ་འབྱོར་པ་དང་། གསུམ་གས་འཛག་མེད་དུ་བྱ་ཚུལ་(དེ་ཡང་བྱང་ཆུབ་ཀྱི)། ཐིག་ལེ་སོང་ན་བདེ་བ་མེད་ཚུལ་(འདིར་རྣལ་འབྱོར་པས)། གྲུབ་པའི་ཚད་(དེ་ལྟར་ཐིག་ལེ་)དོ། །གཉིས་པ་ལ་གསུམ་སྟེ། མཚན་དོན་(དེ་ལྟར་རྗེས)། ལྟ་སྟངས་(དེ་ལྟར་ལྟ་སྟངས)། གནས་ལུགས་འབྲས་བུ་དང་བཅས་པ་(རྗེས་དྲན་གྱི་)འོ། །
བཞི་པ་སྤྱིའི་དབྱེ་བ་ལ་གསུམ་སྟེ། སོ་སོའི་དག་དབྱེ་(དེ་ལྟར་སོ་སོར)། རྡོ་རྗེ་བཞིའི་སྒོ་ནས་སོ་སོར་དབྱེ་བ་(དེ་ལྟར་སོ་སོར)། ཕྱག་རྒྱ་གསུམ་གྱི་སྒོ་ནས་(དེ་ཡང་སོ་སོར་སོ་སོར་)དབྱེ་བའོ།།
ལྔ་པ་ལམ་དུ་མི་འགྲོ་བའི་ཚུལ་ལུགས་སྤང་བ་ལ་གཉིས་ཏེ། ཆད་པའི་སྟོང་ཉིད་སྤངས་པ་(ད་ནི་རྣམ་པར)། འཛག་བདེའི་དགའ་བ་སྤངས་པ(གཞན་ཡང་དབང་)འོ།།
དྲུག་པ་ལ་དགུ་སྟེ། (འོ་ན་ཐབས་གང་གིས་)རྣམ་པར་དག་པའི་རང་བཞིན་ལ་དོགས་པའི་དྲི་མ་ཇི་ལྟར་སེལ་བ། མངོན་གསུམ་དང་རྗེས་དཔག་ཏུ་དབྱེ་བ་(དེས་ན་རྣམ་པར)། (དེ་ཡང་མངོན་སུམ་)མངོན་སུམ་ཚད་མའི་མཚན་ཉིད། (དེ་ལྟར་རང་རིག་)སྤྱན་ལྔའི་ས་མཚམས་དབྱེ་བ། (དེ་ལྟར་སྤྱན་ལྔར་)ཆོས་ཉིད་དེ་བཞིན་ཉིད་དེ་རྡུལ་ཕྲ་རབ་ལས་འདས་ཚུལ། (ཆོས་ཀྱི་དབྱིངས་)དེ་ཉིད་སྒྱུ་མ་ལྟ་བུར་མཚོན་ཚུལ། (དེས་ན་མཐའ་བཞི་)དེ་ཉིད་མཐའ་བཞི་ལས་གྲོལ་ཚུལ། (དེ་ལྟར་མཐའ་བཞི་)དེ་ཉིད་ཆད་པའི་སྟོང་ཉིད་ལས་གྲོལ་ཚུལ། (དེ་ལྟར་ཆོས་)དེ་ཉིད་འགྲུབ་པའི་དུས་ཀྱི་ངེས་པའོ།།
གསུམ་པ་འབྲས་བུའི་རྒྱུད་མི་འཕྲོག་པའི་ཡོན་ཏན་ལ་བཞི་སྟེ། (ད་ནི་འབྲས་བུ་)སྒྲིབ་པ་དང་བྲལ་བས་སངས་རྒྱས་ཐོབ་པའི་ངེས་པ། (དེ་ལྟར་གློ་བུར་)དེ་ཡང་ཆོས་དབྱིངས་རིམ་གྱིས་མངོན་དུ་འགྱུར་བའི་ངེས་པ། ས་ལམ་རིམ་པར་བགྲོད་ཚུལ། (དེ་ཡང་རྡོ་རྗེ་)མཐར་ཕྱིན་པ་འབྲས་བུའི་ངོ་བོ་ཉིད་བཤད་པའོ།།
གསུམ་པ་ལ་ལྔ་སྟེ། (དེ་ལྟར་ཡེ་ཤེས་)ཚོགས་ལམ། (དེ་ནས་སྦྱོར་)སྦྱོར་ལམ། (དེ་ནས་མཐོང་)མཐོང་ལམ། (དེ་ནས་སྒོམ་)སྒོམ་ལམ།( དེ་ནས་མཐར་)དེ་ནས་མཐར་ཕྱིན་པ་མི་སློབ་པའི་ལམ་མོ།།

